
ХУЛОСАИ ниҳоии
шурои диссертатсионии 6В.КОА-020 назди 

Донишгоҳи миллии Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 25.05.2023, № 36

Барои сазовор донистани Раҳматова Озодахон Анварҷоновна, 
шаҳрванди Ҷумҳурии Тоҷикистон ба дараҷаи илмии номзади илми 
филология.

Диссертатсияи Раҳматова Озодахон Анварҷоновна дар мавзуи «Сохт, 
мавзуъҳо ва поэтикаи қасидаҳои Сайфи Исфарангӣ» барои дарёфти дараҷаи 
илмии номзади илми филология аз рӯйи ихтисоси 10.01.01 - Адабиёти тоҷик; 
равобити адабӣ дар ҷаласаи шурои диссертатсионии 6О.КОА-020-И назди 
Донишгоҳи миллии Тоҷикистон (734025, шаҳри Душанбе, хиёбони Рӯдакӣ, 
17; фармоиши Комиссияи олии аттестатсионии назди Президенти Ҷумҳурии 
Тоҷикистон аз 7-уми январи соли 2022, таҳти №23) 16-уми марти соли 2023, 
суратмаҷлиси № 30 ба ҳимоя қабул гардидааст.

Довталаби дараҷаи илмӣ Раҳматова Озодахон Анварҷоновна 2-юми 
октябри соли 1986 дар Ҷумҳурии Тоҷикистон таваллуд шудааст. Соли 2009 
факултети филологияи тоҷики Донишгоҳи давлатии Кӯрғонтеппа ба номи Носири 
Хусравро аз рӯйи ихтисоси муаллими забон ва адабиёти тоҷик хатм намуда, солҳои 
2011-2014 дар шуъбаи аспирантураи донишгоҳи мазкур таҳсил намудааст. 
Айни замон ба ҳайси муаллими калони кафедраи забон ва адабиёти тоҷики 
Коллеҷи омӯзгории МДТ «Донишгоҳи давлатии Бохтар ба номи Носири 
Хусрав» фаъолият дорад.

Диссертатсия дар кафедраи адабиёти тоҷики факултети филологияи 
тоҷики МДТ «Донишгоҳи давлатии Бохтар ба номи Носири Хусрав» иҷро 
шудааст.

Роҳбари илмӣ - доктори илми филология, профессор, академики 
Академияи миллии илмҳои Тоҷикистон, узви Комиссияи марказии 
интихобот ва раъйпурсии Ҷумҳурии Тоҷикистон Салимӣ Носирҷон 
Юсуфзода.

Муқарризони расмӣ - Қаландариён Ҳоким Сафар, доктори илми 
филология, директори Институти илмҳои гуманитарии ба номи академик 
Баҳодур Искандарови Академияи миллии илмҳои Тоҷикистон ва Маҳмудзода 
Обидҷони Бекназар, номзади илми филология, сармутахассиси раёсати илм

ва инноватсияи Вазорати маориф ва илми Ҷумҳурии Тоҷикистон ба 
диссертатсия тақризи мусбат пешниҳод намудаанд.

Муассисаи пешбар - Донишгоҳи байналмилалии забонҳои хориҷии 
Тоҷикистон ба номи Сотим Улуғзода дар тақризи мусбати худ, ки аз ҷониби 
мудири кафедраи назария ва таърихи адабиёт, номзади илми филология, 
дотсент Шамсов Н. С., эксперт - доктори илми филология, профессори 
кафедраи мазкур Давлатбеков Л. М., котиби илмии ҷаласа - номзади илми 
филология, дотсент Боев Ш. Э. ва имзою муҳри ректори муассиса, доктори 
илми филология, профессор Гулназарзода Ж. Б. пешниҳод шудааст, қайд 
намудааст, ки диссертатсияи номзадии Раҳматова Озодахон Анварҷоновна дар 
мавзуи «Сохт, мавзуъҳо ва поэтикаи қасидаҳои Сайфи Исфарангӣ» ба 
талаботи бандҳои 31-37-и Тартиби додани дараҷаҳои илмӣ, ки бо Қарори Ҳукумати 
Ҷумҳурии Тоҷикистон аз 30-юми июни соли 2021, таҳти № 267 тасдиқ шудааст, 
мувофиқ буда, муаллифи он ба дараҷаи илмии номзади илми филология аз рӯйи 
ихтисоси 10.01.01 - Адабиёти тоҷик; равобити адабӣ сазовор мебошад.

Муқарризон ва муассисаи пешбар бо дарназардошти муқаррароти 
бандҳои 67-70 ва 74-75-и Тартиби додани дараҷаҳои илмӣ, ки бо Қарори 
Ҳукумати Ҷумхурии Тоҷикистон аз 30-юми июни соли 2021, таҳти № 267 тасдиқ 
шудааст, интихоб ва таъин гардидаанд. Интихоби муқарризони расмӣ ва 
муассисаи пешбар ба он асоснок мегардад, ки онҳо мутахассисони бевоситаи 
соҳаи адабиётшиносӣ буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳои зиёде таълиф кардаанд, ки 
мазмуну муҳтавои онҳо ба мавзуи диссертатсияи мазкур иртибот дорад.

Довталаби дараҷаи илмӣ доир ба мавзуи диссертатсия 11 мақолаи илмӣ 
ва 1 монография ба нашр расонидааст, ки аз ин номгӯй 4 мақола дар 
маҷаллаҳои тақризшавандаи Комиссияи олии аттестатсионии назди 
Президенти Ҷумҳурии Тоҷикистон ба чоп расидаанд. Маводи 
интишоргардида нуктаҳои асосӣ, натиҷаҳо ва мазмуни диссертатсияро 
инъикос намуда, саҳми шахсии муаллифро собит менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 

Тоҷикистон:
[1-М]. Раҳматова, О. Мазмунсозӣ ва маъниофаринӣ дар қасоиди Сайфи 

Исфарангӣ / О. Раҳматова // Номаи Донишгоҳ. - Хуҷанд, 2017. - № 2 (51). - 
С. 132-138.

2



[2-М]. Раҳматова, О. Тасвири табиат дар тағаззулоти қасоиди Сайфи 
Исфарангӣ / О. Раҳматова // Паёми Донишгоҳи миллии Тоҷикистон. Бахши 
илмҳои филологӣ. - Душанбе, 2017. - № 4/4. - С. 283-285.

[3-М]. Раҳматова, О. Қасидаҳои Сайфи Исфарангӣ ва маҳорати 
маъниофарии шоир дар онҳо / О. Раҳматова // Паёми Донишгоҳи омӯзгорӣ. - 
Душанбе, 2018.-№ 1 (73).-С. 178-185.

[4-М]. Раҳматова, О. Шеваҳои мазмунсозӣ ва корбурди саноеи бадеӣ 
дар қасоиди Сайфи Исфарангӣ / О. Раҳматова // Паёми Донишгоҳи омӯзгорӣ. 
- Душанбе, 2021. - № 5 (94). - С. 196-203.

II. Мақолаҳои муаллиф дар маҷмуаҳо ва нашрияҳои дигари илмй:
[5-М]. Раҳматова, О. Мавзую мундариҷаи қасоиди Сайфи Исфарангӣ / 

О. Раҳматова // Масъалаҳои равоншиносӣ ва омӯзгорӣ. - Қӯрғонтеппа, 2011. 
-№ 3. - С.48-51.

[6-М]. Раҳматова, О. Мавқеи қасида дар эҷодиёти Сайфи Исфарангӣ / О. 
Раҳматова // Ахбори Академияи илмҳои Ҷумҳурии Тоҷикистон. - Душанбе: 
Дониш, 2015. - № 4 (240). - С. 161-165.

[7-А]. Раҳматова, О. Тасвири табиат дар оғози қасидаҳои Сайфи 
Исфарангӣ / О. Раҳматова // Маводи конференсияи илмии «Занон ва рушди 
илмҳои муосир» бахшида ба Рӯзи байналмилалии занон дар самти илм / О. 
Раҳматова. - Душанбе: ЭР-граф, 2016. - С. 206-215.

[8-М]. Раҳматова, О. Сохти қасидаҳои Сайфи Исфарангӣ / О. Раҳматова 
// Ахбори Академияи илмҳои Ҷумҳурии Тоҷикистон. - Душанбе: Дониш, 
2016. - № 2 (242). - С. 155-162.

[9-М]. Раҳматова, О. Шоири қасидасаро / О. Раҳматова // Ганҷи Исфара. 
Маҷаллаи адабӣ ва ҷамъиятию сиёсӣ. - 2016. - Август. - № 8 (22). - С. 6-8.

[10-М]. Раҳматова, О. Рӯҳи замон ва андешаҳои иҷтимоӣ дар қасоиди 
Сайфи Исфарангӣ / О. Раҳматова // Маводи конференсияи байналмилалии 
илмӣ-назариявӣ дар мавзуи «Холиқ Мирзозода ва адабиётшиносии тоҷик дар 
асри 20» бахшида ба 30-солагии Истиқлолияти давлатии Ҷумҳурии 
Тоҷикистон, 90-солагии Донишгоҳи давлатии омӯзгории Тоҷикистон ба номи 
Садриддин Айнӣ ва 110-солагии доктори илмҳои филологӣ, профессор 
Холиқ Мирзозода (Душанбе, 18-19-уми майи соли 2021). -Душанбе: Принт. 
2021.-С. 384-395.

[11-М]. Раҳматова, О. Назаре ба корбурди саноеи бадеӣ дар қасидаҳои 
Сайфи Исфарангӣ / О. Раҳматова // Маҷмуаи мақолаҳои конференсияи илмии 
байналмилалӣ таҳти унвони «Тӯрақул Зеҳнӣ ва масъалаҳои забон, адабиёт ва

фарҳанги тоҷикӣ» ба ифтихори ҷашни 130-солагии Тӯрақул Зеҳни. 
(Душанбе, 16-уми марти соли 2022). - Душанбе: Дониш, 2022. - С. 345-358.

III. Монография
[12-М]. Раҳматова, О. Поэтикаи қасидаҳои Сайфи Исфарангӣ / О. 

Раҳматова. - Душанбе: Сифат - Офсет, 2021. - 388 с.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионӣ ворид шудаанд:

1. Тақризи номзади илми филология, вакили Маҷлиси намояндагони 
Маҷлиси Олии Ҷумҳурии Тоҷикистон Ҷавҳарй Муҷибахон Одил мусбат 
буда, дар он ба автореферати диссертатсия се эрод гирифта шудааст:

1. Унвони автореферат ва диссертатсия - «Сохт, мавзуъҳо ва поэтикаи 
қасидаҳои Сайфи Исфарангӣ» номгузорӣ шуда, ба назари мо, агар «Поэтикаи 
қасидаҳои Сайфи Исфарангӣ » унвонгузорӣ мешуд, ба мақсад мувофиқ буд.

2. Ҳарчанд дар чанд маврид аз осори насрии Сайфи Исфарангӣ сухан 
меравад, аммо шарҳу тавзеҳи баъзеи онҳо ба мушоҳида намерасад.

3. Дар баъзе аз саҳифаҳои автореферат ғалатҳои имлоӣ ва техникӣ ба 
назар мерасанд, ислоҳи саривақтии онҳо айни муддаост.

2. Тақризи доктори илми филология, директори Институти илмӣ- 
тадқиқотии илмҳои ҷомеашиносии Муассисаи давлатии таълимии 
«Донишгоҳи давлатии Хуҷанд ба номи академик Бобоҷон Ғафуров» Нуров 
Нуралй Норович низ мусбат буда, дар он эроду пешниҳодҳои зерин манзур 
шудаанд:

1. Қисмати дараҷаи омӯзиши мавзуъ ҳарчанд таҳлилу баррасии 
таҳқиқоти зиёдеро фаро гирифтааст, аммо ба назар мерасад, ки он боз ҳам 
такмил мехоҳад.

2. Дар диссертатсия ба матнҳои ба чоп омодакардаи Зубайда Сиддиқӣ 
ва Субҳони Аъзамзод борҳо ишора мешавад, вале ба бурду бохти онҳо дар 
таҳияи «Девон»-и Сайф баҳо дода намешавад.

3. Дар автореферати диссертатсия ҷо-ҷо ғалатҳои имлоию техникӣ ба 
чашм мерасанд, ки ислоҳи онҳо ба салоҳи кори диссертант аст.

3. Дар тақризи номзади илми филология, муаллими калони кафедраи 
таърихи адабиёти тоҷики факултети филологияи Донишгоҳи миллии 
Тоҷикистон Собиров Ҳамза Юсуфович дастовардҳои довталаб ва

аҳаммияти кори таҳқиқи ӯ таъкид гардида, ба автореферат ду эрод гирифта 
шудааст:

1. Дар фасли аввали боби дувуми диссертатсия, ки доир ба сохти 
қасоиди шоир дахл дорад, қасидаи комилро аз рӯйи сохт аз шаш бахш 
донистааст, дар ҳоле ки қасидаи мукаммал танҳо аз панҷ қисм иборат 
мебошад.

2. Дар автореферат баъзе калимаҳои арабии душворфаҳм ва инчунин, 
ғалатҳои имлоию аломатҳои китобат (саҳ. 14, 15, 17, 20, 21) ба назар 
мерасанд, ки ислоҳи онҳо ба мақсад мувофиқ буда, ҳусни корро дучанд 
меафзоянд.

Шурои диссертатсионй қайд менамояд, ки дар асоси иҷро кардани 
таҳқиқи илмӣ:

- унвонҷӯ Раҳматова Озодахон Анварҷоновна бо истифода аз назарияҳо ва 
равишҳои илмӣ-таҳқиқотии роиҷ ба омӯзиши рӯзгору фаъолияти эҷодӣ 
ва таҳлилу таҳқиқи хусусиятҳои поэтикии қасидаҳои Сайфи Исфарангӣ 
пардохта, кори илмии аз нигоҳи адабиётшиносӣ арзишмандро ба анҷом 
расонидааст;

- таҳқиқи диссертатсионӣ дар асоси матни илмиву интиқодии Зубайда 
Сиддиқӣ «Девон»-и Сайфи Исфарангӣ, нусхаи қаламии рақами 59-и 
Ганҷинаи дастхатҳои ба номи академик А. Мирзоеви Институти 
шарқшиносии АМИТ, «Мунтахаби ашъор»-и Сайфи Исфарангӣ, ҷилди 
сеюми «Гулшани адаб» ва тазкираи «Шоирони Мовароуннаҳр» сурат 
гирифта, эҷодиёти адиб дар пояи назария ва равишҳои таҳқиқии муосир 
коркард карда шудааст.

- зиндагинома, фаъолияти эҷодӣ ва мақоми илмию адабӣ ва ирфонии 
Сайфи Исфарангӣ баррасй гардида, мушаххасоти рӯзгор, ҷаҳонбинӣ, 
осори манзуму мансур ва мазмуну мундариҷаи қасидаҳои ӯ муайян 
гардидаанд;

- теъдод ва мазмуну мундариҷаи осор, мухтассот ва дараҷаи корбурди 
анвои шеърӣ дар фаъолияти эҷодии шоир коркард ва муайян карда 
шудаанд;

- мавқеи аввалиндараҷа доштани қасида дар эҷодиёти Сайфи Исфарангӣ 
ва таҷассум ёфтани андешаҳои ахлоқӣ ва иҷтимоии ӯ дар қолаби қасида 
таҳқиқу баррасй ёфтаанд;

- хусусиятҳои мавзуию бадеии ва мазмунсозию маънифорании қасидаҳои 
Сайфи Исфарангӣ баррасй ва таҳқиқ гардидаанд.

Аҳаммияти назарии таҳқиқ дар он зоҳир мешавад, ки маводи 
диссертатсия, натиҷаҳои таҳқиқи илмӣ ва равиши таҳқиқии муаллиф дар 
омӯхтани масъалаҳои гуногуни адабиётшиносӣ, баҳси таърихи адабиёти асри 
XIII, таҳаввули жанри қасида дар мисоли қасидаҳои Сайфи Исфарангӣ, 
назарияи жанри қасида, суннатҳои адабӣ ва амсоли инҳо мусоидат намуда, ба 
муҳаққиқони соҳаи адабиётшиносӣ, унвонҷӯён, донишҷӯён ва дигар 
алоқамандони эҷоди бадеӣ ҳамчун маводи назарии илмӣ ёрӣ расонида 
метавонад.

Дар ҷараёни таҳлилу баррасии мавзуъ аз афкори назарӣ ва таҷрибаҳои 
илмии донишмандону коршиносони маъруфи ватанию бурунмарзӣ, аз ҷумла 
Бадеуззамони Фурӯзонфар, Ҳерман Эте, Эдвард Браун, Евгений Эдуардович 
Бертелс, Забеҳуллоҳи Сафо, Ян Рипка, Абдулғанӣ Мирзоев, Холиқ Мирзозода, 
Расул Ҳодизода, Аълохон Афсаҳзод, Худоӣ Шарифов, Абӯбакр Зухуриддинов, 
Абдунабӣ Сатторзода, Мирзо Муллоаҳмадов, Абдуманнон Насриддинов, Алии 
Муҳаммадии Хуросонӣ ва дигарон истифода шуда, андеша ва дастовардҳои 
илмии онҳо ҳамчун заминаҳои назарии таҳқиқ истифода гардидаанд.

Дар диссертатсия тарзу усул ва шеваву равишҳои таҳқиқии таърихӣ- 
муқоисавии адабиётшиносӣ, мушоҳидаю муқоиса, назари объективӣ ба 
маводи адабӣ, омӯзиши типологии жанрҳо ва методи таҳлили системавию 
муназзам истифода шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмй дар амалия чунин тасдиқ карда мешавад, ки маводи 
манзуршуда, натиҷаи таҳқиқ ва хулосаҳои илмии он дар навиштани мақола, 
таълифи диссертатсияҳои илмӣ, таҳқиқи паҳлуҳои ҷудогонаи эҷоди бадеӣ ва 
бозтоби мазмунҳои ахлоқӣ, ирфонӣ ва сиёсию иҷтимоӣ дар қасида, 
навиштани китобҳои дарсӣ, таълифи китобҳо перомуни масъалаҳои умдаи 
адабиёти классикии тоҷик, дастурҳои таълимӣ барои донишҷӯёну магистрҳо, 
аспирантон ва унвонҷӯёни факултетҳои филологии донишгоҳу 
донишкадаҳои Ҷумҳурии Тоҷикистон метавонанд мавриди истифода қарор 
гиранд.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ аз консепсияҳои илмӣ ва назарияи адабиётшиносони 
ватанию хориҷӣ истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби методҳои 
таҳқиқ бармеояд. Хулоса ва тавсияҳо дар асоси таҳлили илмии натиҷаҳои 
таҳқиқи назарӣ пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии 
кор, муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд.

Баррасӣ, матраҳ ва коркарду таҳлили мавзуи диссертатсионӣ маҳсули 
фаъолияти чандинсолаи муаллиф мебошад. Саҳми шахсии муаллиф дар 
таҳқиқ ва ҷамъоварии маводи илмию адабӣ роҷеъ ба қасидаҳои Сайфи 
Исфарангӣ ва дар ин замина муайян намудани мавқеъ ва нақши қасида дар 
эҷодиёти Сайфи Исфарангӣ инъикос меёбад.

Дар ҷаласаи шурои диссертатсионии 6Э.КОА-020-И назди Донишгоҳи 
миллии Тоҷикистон аз 25 майи соли 2023 дар бораи сазовор донистани 
Раҳматова Озодахон Анварҷоновна ба дараҷаи илмии номзади илми 
филология қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
11 нафар, аз ҷумла 5 нафар докторони илм аз рӯйи ихтисоси 10.01.01 - 
Адабиёти тоҷик; равобити адабӣ иштирок доштанд.

Дар овоздиҳӣ 11 нафар иштирок намуд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 11 нафар, 
муқобил - нест, бетараф - нест, бюллетенҳои беэътибор - нест.

А Л

Раиси шурои 
доктори илми

Котиби илмии шурои 
доктори илми филология 

25.05.2023

Мақсудов Бадриддин

-Сироҷиддини Эмомалӣ

